
Asasara Mikivsuk Thomassen 

 
Apeqqutinnut qujanaq. Apeqqutigineqartut tullinnguuttuni ataasiakkaarlugit 

uteqqinneqarput akineqarlutillu. 

 
1. Naalakkersuisut meeravissiartaarniartunut angalanermut ineqarnermullu 

namminneq akiliisarnerat qanoq isumaqarfigineqarfigaat? 

Apeqquteqartoq meeravissiartaarnermi, nunatta illoqarfiini anginerusu.ni 

inunngortoqarsimanerariut atatillugu, meeqqap aaneqamerani angalanermut 

ineqarnermullu innersuussisoq naatsorsuutigineqarpoq, taamaattumillu nunanit allamit 

meeravissiartaarneq pineqarani. 

 
Meeravissiartaarnermi ilaqutariinnut annertuumik piumasaqaatitalimmik akisussaaffik 

annertooq tiguneqa:rtarpoq. Meeravissiartaarnermi angerlarsimaffimmi tunngaviit  

-  patajaatsuusariaqarpu- t,taamaammalluangajoqqaarsianut meeravissiartaartunut 

taakkununnga akiliisinnaanissaatnaatsorsuutigineqarluni: 

 
Naalakkersuisut angajoqqaarsiat meeravissiartaarusunnerat nuannaarutigilluinnarpaat,  

.taamaammallu meeråvi$siartaarnissaq pilerinar$arsimallugu. Naartunerr:ni, erninermi 

meeravissiartaarnermi.lu sulinngiffeqartarneq ullormusiaqartarnerlu pillugit lnatsisartut 

inatsisaat nr. 14, 7. december 2009-meersoq innersuussutigineqarpoq. lnatsit 

naapertorlugu meeravissiartaarnermut atatillugu ullormusiaqartoqarsinnaallunilu 

sulinngiffeqartoqarsinnaavoq, matumuunalu angajoqqaarsiat angajoqqaat 

pisinnaatitaaffiinut assingusunik pisinnaatitaaffeqarput. 

 
1.a Angalalnnermut ineqarnerniullu tapiiffigineqarsinnaanerat ammaffineqarpa? 

Naartunerm i, erninerm i meeravissiartaarnermilu sulinngiffeqartarneq 

ullormusiaqartarnerlu pillugit lnatsisartut inatsisaat nr. 14, 7. december 2009-meersumi 

sulinngiffeqarsinnaatitaaneq ullormusiaqarsinnaatitaanerlu taamaallaat 

aalajangersarneqarput, kisianni assersuutigalugu Kalaallit Nunaanni illoqarfimmut 

allamut meeravissiassamik aallernermi aningaasartuutit akilerneqarnissaat 

allassimanngillat. Meeravissiartaarniat meeravissiassamik aallerneranni angalanissamut 

ineqarnissamullu taperneqartarnissaat eqqarsaatigineqarpat inatsit sorleq aqqutigalugu 

tamanna periarfissaalissanersoq eqqarsaatigineqartariaqarpoq. 

Naalakkersuisut tamatumunnga naatsorsuusiorsimanngillat taamatuttaarlu 

pisariaqartitaviit nalilersorsimanagit. Naalakkersuisut angajoqqaarsiat angalanerannut 

ineqarnerannullu tapiissuteqartarnissamut pilersaaruteqanngillat. 

 
2. Naalakkersuisut meeravissiartaarniartunut pitsaangorsaanissaminnik 

pilersaaruteqarpat? 

 
Naalakkersuisut angajoqqaarsianut massakkut atugassarititat pitsaasuusoraat, 

pissutigalugu angajoqqaat ullormusianut sulinngiffeqarnermullu atatillugu 

nalinginnaasumik atugaat angajoqqaarsianut atuummata. 

 
Naalakkersuisut angajoqqaarsianut tunngasunik allannguinissamut maanna 

pilersaaruteqanngillat. 

 

 
lnussiarnersumik inuulluaqqusillunga 

  
Martha Abelsen 

